ՀԻՄՆԱՎՈՐՈՒՄ
«Հայաստանի Հանրապետության 2025 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Նախագծի ընդունումը պայմանավորված է Վարչապետի աշխատակազմի վարչական շենքի (ք. Երևան, Հանրապետության հր. Կառավարական տուն 1) ջերմային ցանցի և ջրագծերի համակարգի վերակառուցման, 2025 թվականի ներկայացուցչական ծառայությունների գնման և Երևան-Բաքու և Բաքու-Երևան չարտերային թռիչք կազմակերպելու համար ֆինանսական միջոցներ հատկացնելու անհրաժեշտությամբ:  

2. Կարգավորման հարաբերությունների ներկա վիճակը, առկա խնդիրները և խնդրի առաջարկվող լուծումը.
Վարչապետի աշխատակազմի վարչական շենքի (ք. Երևան, Հանրապետության հր. Կառավարական տուն 1) ջեռուցման ջրագծերի համակարգը ֆիզիկապես մաշվել է, ուստի անհրաժեշտ է հնարավորինս սեղմ ժամկետում կազմակերպել և իրականացնել շենքի ջերմային ցանցի և ջրագծերի համակարգի վերակառուցման աշխատանքները։ Աշխատանքների ընդհանուր արժեքն է 13,980.0 հազ. դրամ։ 
[bookmark: _GoBack]Միաժամանակ, վարչապետի աշխատակազմի բնականոն գործունեությունն ապահովելու համար անհրաժեշտ է 2025 թվականի ներկայացուցչական ծառայությունների գնման համար հատկացնել լրացուցիչ գումար՝ 137,909.6 հազ. դրամի չափով, որից 42,090.0 հազ. դրամը՝ սույն թվականի նոյեմբերի 22-ին Կարեն Դեմիրճյանի անվան մարզահամերգային համալիրում կայանալիք «Պետական մարմինների ներկայացուցիչների գիտաժողով»-ի անցկացման համար: 
Միաժամանակ, նախագծով առաջարկվում է 17,550.0 հազ. դրամ հատկացնել 2025 թվականի նոյեմբերի 21-ից 22-ը Բաքվում կայանալիք կլոր սեղան-քննարկմանը հայկական կողմից 5 փորձագետի մասնակցությունն ապահովելու նպատակով  Երևան-Բաքու և Բաքու-Երևան չարտերային թռիչք կազմակերպելու համար: Կլոր սեղան քննարկմանը մասնակցելու միջոցով  կակտիվանան հայ և ադրբեջանական քաղհասարակությունների ներկայացուցիչների շփումները և կձևավորվեն երկու պետությունների հասարակությունների միջև վստահության կառուցման մեխանիզմներ:
Ելնելով վերոգյալից՝ նախագծով առաջարկվում է 2025թ. պետական բյուջեով Վարչապետի աշխատակազմի կողմից իրականացվող մի շարք ծրագրերից նվազեցնել 169,439.6 հազ. դրամ և վերաբաշխել 1136 «ՀՀ Վարչապետի լիազորությունների իրականացման ապահովում» ծրագրի 11001 «Ծառայությունների, ծրագրերի համակարգում» միջոցառմանը: 
	2. Կարգավորման առարկան 
Նախագծով առաջարկվում է ֆինանսական միջոցներ հատկացնել Վարչապետի աշխատակազմի վարչական շենքի (ք. Երևան, Հանրապետության հր. Կառավարական տուն 1) ջերմային ցանցի և ջրագծերի համակարգի վերակառուցման և 2025 թվականի ներկայացուցչական ծառայությունների գնման և Երևան-Բաքու և Բաքու-Երևան չարտերային թռիչք կազմակերպելու համար: 
	3. Իրավական ակտի կիրառման դեպքում ակնկալվող արդյունքը. 
Որոշման նախագծի ընդունմամբ հնարավորություն կստեղծվի անխոչընդոտ ապահովել ներկայացուցչական ծառայությունների գնման և Վարչապետի աշխատակազմի վարչական շենքի (ք. Երևան, Հանրապետության հր. Կառավարական տուն 1) ջերմային ցանցի և ջրագծերի համակարգի վերակառուցման աշխատանքները, ինչպես նաև Երևան-Բաքու և Բաքու-Երևան չարտերային թռիչքի կազմակերպումը:  

		4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է ՀՀ կառավարության 2021 թվականի նոյեմբերի 18-ի N1902-Լ որոշման N1 հավելվածից։

	5.	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

	6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

